
КЕРІ БАЙЛАНЫС – 
ЖАРИЯЛЫЛЫҚ КЕПІЛІ

Тәуелсіздіктің алғашқы 
күндерінен бастап елімізде 
мемлекеттік қызметтің әлемдік 
стандарттарға сай тиімді 
институттары мен тетіктерін 
құру жұмысы кезең-кезеңімен 
атқарылды. Осы орайда 1995 
жылы қабылданған Мемлекеттік 
қызмет туралы заң күші бар 
жарлық қазіргі заманғы жүйенің 
бастауы десек, болатындай. Заман 
талабымен саладағы талап-тәртіп 
те жетіліп келеді. 

23 маусым – Мемлекеттік 
қызметші күні. Осы жауапты 
қызметтің жүгі мен салмағы, 
билік пен халықтың байланысын 
арттыру жолдары жөнінде 
облыстық мемлекеттік қызмет 
істері департаментінің басшысы 
Нұрман Талқанбаевпен 
әңгімелестік. 

ҚАУІПСІЗДІКТІҢ 
ҚЫРАҒЫ ҚЫЗМЕТІ

Қоғамдық 
қауіпсіздікті 
қамтамасыз етуде тәртіп 
сақшыларының еңбегі 
әркез үстем тұрады. 
Олардың қызметінде біз 
біле бермейтін қаншама 
қажырлы іс, өлшеусіз 
еңбек, тынымсыз тірлік 
бар екенін ешкім жоққа 
шығара алмайды. 23 
маусым – Полиция 
күні қарсаңында 
облыстық полиция 
департаментінің 
бастығы Бектөре 
Сұлтанмен сұхбаттасып,  
қиын да жауапты 
қызметтің жай-
жапсарын әңгіме 
арқауы еткен едік.

ШҰҒЫЛ ӘРІ 
ТИІМДІ ШАРАЛАР 
ҚАБЫЛДАУДЫ 
ЖҮКТЕДІ

Мемлекет басшысы Премьер-Министр 
мен әкімдердің есебін тыңдады.

Президент Қасым-Жомарт Тоқаев Премьер-Ми-
нистр Асқар Маминнің, сондай-ақ, Нұр-Сұлтан, 
Алматы қалалары мен Ақмола, Ақтөбе, Жам-
был, Қарағанды, Қызылорда, Павлодар облыс-
тары әкімдерінің коронавирустың таралуына 
қатысты қалыптасқан ахуал, өңірлердің әлеуметтік-
экономикалық даму барысы жайындағы есептерін 
тыңдады. 

Мемлекет басшысы Үкіметке және облыс бас-
шыларына пандемияның таралуын тез арада шектеу-
ге қатысты шұғыл әрі тиімді шаралар қабылдауға, 
коронавирусқа шалдыққан адамдарға нақты көмек 
көрсетуге, азаматтардан тест сынамасын алудың 
ауқымын кеңейтуге, дәрігерлерді арнайы қорғаныс 
құралдарымен, дәрі-дәрмектермен, өкпеге жасан-
ды жолмен дем беретін аппараттармен және өзге де 
қажетті құрал-жабдықтармен қамтамасыз етуді тап-
сырды.

Президенттің пікірінше, азаматтардың 
денсаулығын қорғау ісінде алғы шепте жүрген меди-
цина қызметкерлеріне материалдық және моральдық 
тұрғыдан қолдау көрсетудің мәні зор. Үкімет пен 
әкімдер халық арасында карантин режимін сақтаудың 
аса маңызды екенін түсіндіріп, бұл бағыттағы 
жұмыстарды белсенді жүргізуге тиіс. 

Сонымен қатар, Қасым-Жомарт Тоқаев 
орталық және жергілікті атқарушы билік орган-
дарына экономиканың құлдырауына жол бермеу, 
өнеркәсіптік және ауыл шаруашылығы өндірісін 
арттыру, азаматтардың әлеуметтік қажеттіліктерін 
толық қамтамасыз ету бойынша нақты шаралар 
қабылдауды тапсырды.

ЖЕҢІС ПАРАДЫНА 
ҚАТЫСАДЫ

Мемлекет басшысы Қасым-Жомарт 
Тоқаев Мәскеуде өтетін Жеңіс парадына 
қатысады деп хабарлайды ҚазАқпарат.

Бұл жөнінде Президенттің баспасөз хатшысы 
Берік Уәли Facebook парақшасында жазды. «Бұған 
дейін хабарлағанымыздай, Қазақстан Президенті 
Қасым-Жомарт Тоқаев биылғы жылдың 24 маусым 
күні Мәскеуде өтетін Жеңіс парадына құрметті қонақ 
ретінде қатысуды жоспарлап отыр» деп жазады Берік 
Уәли.

ӨТКЕН ЖЫЛ ЖӘНЕ 
АЛДАҒЫ МІНДЕТ

Премьер-Министр Асқар Мамин 
Парламенттің қос палатасы 
депутаттарының бірлескен отырысында 
Үкіметтің 2019 жылғы жұмысы және 
экономиканы одан әрі дамыту бойынша 
қабылданып жатқан шаралар туралы 
есеп берді. 

Үкімет басшысы мұнайға әлемдік бағаның 
төмендеуіне және сыртқы экономикалық 
конъюнктураның нашарлауына қарамастан, 
2019 жылдың қорытындысы бойынша Қазақстан 
экономикасының соңғы 6 жылдағы ең жоғары өсімі 
– 4,5%-ке қол жеткізілгенін атап өтті. Сонымен қатар 
өсімнің 85%-і шикізаттық емес салаларды дамыту 
есебінен қамтамасыз етілді.

Экономика өсімінің негізгі драйверлері – өңдеу 
өнеркәсібі (4,5%), құрылыс (12,9%), көлік (5,1%) 
және сауда (7,6%) болды. Негізгі капиталға cалынған 
инвестициялар 8,5%-ке, оның ішінде жеке инвести-
циялар 9,5%-ке өсті. Сыртқы сауда айналымы $97 
млрд дейін өсті, сыртқы сауданың оң сальдосының 
өсімі $19 млрд құрады. Инфляция жоспарланған 
дәліз шегінде 5,4%-ті құрады. Еңбек нарығында 
тұрақтылық сақталды. Жұмыссыздық деңгейі 4,8% 
болды. Ең төменгі жалақы 1,5 есе өсті. 

Осы жылдың 5 айының қорытындысы бойынша 
Қазақстанның ЖІӨ 1,7%-ке төмендеді. Бұл ретте 
экономиканың негізгі салаларында өсім қамтамасыз 
етілді. Тауарлар өндірісі 4,8%-ке артты.

"Қазіргі жағдайда Үкіметтің негізгі міндеті – эко-
номика өсімінің оң қарқынына шығу үшін қажетті 
жағдайларды жасау. Ол үшін еліміздегі әлеуметтік-
экономикалық тұрақтылықты сақтау бойынша 
ауқымды шаралар қабылданып жатыр", – деді 
А.Мамин.

Биылғы 1 тамызға дейін Экономикалық өсімді 
қалпына келтіру жөніндегі мемлекеттік комиссияның 
жұмысы аясында 2025 жылға дейінгі Стратегиялық 
жоспардың жаңа редакциясы әзірленеді. Ол еліміздің 
жаңа экономикалық бағдарының негізгі бағыттарын 
анықтайды.

"Жаңа экономикалық шынайылық орта мерзімді 
перспективада елдің сапалы әрі тұрақты да муын 
қамтамасыз ету үшін экономикалық саясатқа 
түбегейлі өзгерістерді енгізуді талап етеді", – деп 
атап өтті А. Мамин.

Былтыр қазан айында 
шаруашылықтағы 80 гектар 
жерге бидайдың «Қазақ стан-
дық-10» атты сорты егілген. 
Бұл бидай сортының қасиеті 
– тұзды жерге шыдамды. 
Өсімдік ауруларына төзімді 
болып келеді. Піскен кезінде 
дәні саулап, түсіп те қалмайды. 
Мамандардың айтуынша, әр 
гектардан 15-20 центнер өнім 
алынады деп болжануда.

Жалпы Қаратау бөктерінде 
ондаған мың гектар құнарлы 

жер егістікке пайдаланылмай 
бос жатыр. Басты себебі – суар-
малы жүйеге жер бедерінің 
келмеуі, сондай-ақ, жауын-ша-
шын мөлшерінің аздығынан 
қолданыстағы технологиямен 
өсіріліп жүрген дақылдарға 
қажетті ылғалдың жетіспеуі. 
Сондықтан бұл жоба аталған 
проблемаларды шешуге бағыт-
талған. 

Мұнда әуелі күздік 
бидайдың ерте пісетін сорт-
тарын бірнеше жыл бойы су 

жинағыш және су сақтағыш 
қасиетін сақтайтын аквагельмен 
бірге себіледі. Өнім көктемгі 
ылғалмен ерте жетілетіндіктен, 
маусым айының соңы не шілде 
айының басында жиналады. Бір 
қызығы, босаған жерді тағы да 
пайдаға асырып, күзге дейін 
қосымша егістікке пайдалануға 
болады. Жобаның мақсаты да 
сол.

Жаңақорғандағы тың жобаға 
Ы.Жақаев атындағы Қазақ күріш 
шаруашылығы ғылыми-зерттеу 
институтының ғалымдары мен 
облыс шаруашылықтарының 
өкілдері келіп, «Пазылбек» ша-
руа қожалығындағы нәтижелі 
жұмыстарға бағасын берді. 
Сонымен бірге күздік бидайға 
орақ түсу рәсімін тамашалады. 
Тың технологияның тиімділігі 
көптеген шаруашылыққа серпін 
берері анық. 

БИДАЙҒА ОРАҚ ТҮСТІ

Ержан ҚОЖАСОВ,
«Сыр бойы»Sb

Жаңақорғандағы Бесарық елді мекеніндегі 
«Пазылбек» шаруа қожалығында бидай егініне 
орақ түсті. Тау бөктеріндегі егін көктемгі ылғалмен 
көтеріліп, алғаш рет арнайы препараттар 
қолданумен пісіп-жетіліп отыр. 

Жас түлектердің үміті ұшталар сәт – ҰБТ сынағы 20 
маусым – 5 шілде аралығында 9 тестілеу пунктінде өткізіледі. 
Биылғы оқу жылында облыс бойынша 6060 оқушы мектепті 
бітірді. ҰБТ-ға қатысуға 5230 бітіруші тіркелген. Бұл – жалпы 
мектеп бітірушілердің 86%-ін  құрайды. Жалпы, 20 маусымда 
өткен ҰБТ-ның алғашқы күні елімізде 6 мыңнан астам түлек 
сынақтан өтті. Ал облыста алғашқы болып, 22 маусымда 
Шиелі ауданының түлектері ҰБТ тапсырды. 

Айта кетейік, тестілеу бес пәннен 
120 сұрақтан тұрады,  ең жоғары 
балл – 140. Ал осы жылы педаго-
гика мамандығы бойынша шекті 
балл 70 балға көтерілді, өткен жылы 
60 балл болатын. Сонымен бірге, 
мемлекеттік гранттар оқыту тіліне 
қарамастан тағайындалады. Тағы бір 
жағымды жаңалық – тестілеу уақыты 
бұған дейін 3 сағат 50 минут болса, 
енді 4 сағатқа ұзартылды. Сондай-
ақ, тестілеу барысында калькулятор 
пайдалануға рұқсат берілді. 

ҚР Білім және ғылым министрлігі 
мамандарының айтуынша, тест 
өткізілетін әрбір аудиторияда 
калькулятор орнатылады. Соның 
көмегімен қосу, алу және көбейту 
сияқты қарапайым арифметикалық 
мысалдарды шешуге болады. Яғни, 
талапкерлердің өзімен бірге кальку-
лятор әкелуіне рұқсат берілмейді.

ҰБТ өткізу барысында сани тар-
лық шектеу шаралары қатаң сақ-
та лады. Бітірушілерді кіргізу және 
ау диторияларға орналастыру бары-
сын да әлеуметтік қашықтықты сақ-
тау, дезинфекциялық тоннель ар-
қы   лы өткізу, дене қызуын өлшеу,   

маскалық режим, пунктті дезинфек-
циялау, тағы сол сияқты шұғыл ша-
ралар  қол  ға алынған. Яғни, тестке 
қаты су  шы лардың тасымалдануы, 
тамақ тан дыруы және жатын орын-
дарымен қам тамасыз етуге талапқа 
сай жағ  дай жасалып отыр. Сондай-
ақ, түлек   тердің өмір қауіпсіздігін 
қам та ма сыз ету үшін  медициналық, 
өрт  ке қар сы қызметтері және  ішкі 
іс тер ор ган  дары бірлесіп жұмыс  жа-
сайды. 

Тестілеуде бақылау күшейтілді. 
Тыйым салынған заттар (смарт-
фондар, телефондар, гаджеттер, 
қағаз жазбалар) табылған жағдайда 
бітірушілер тестілеуге жіберілмейді. 
ҰБТ-ны өткізу барысына Сыбайлас 
жемқорлыққа қарсы агенттігінің ар-
найы мониторингтік тобы бақылау 
жүргізеді. Тестілеу барысы онлайн 
түрде «Digital Agent» қосымшасы 
арқылы таратылады. 

Айта кетейік, 2019 жылғы мау-
сым айында өткізілген ҰБТ-ға өңі-
рімізден 5755 бітірушінің 4143-і 
қатысып, орташа балл 84-ті құра-
ған болатын. Биылғы түлектерге де 
үлкен үміт артылып отыр.

ҰБТ БАСТАЛДЫ

Дүйсенбі күні аймақта ко-
ронавирус инфекция сын жұқ-
тырғандар саны 560-қа жетті. 
Симптомсызы – 248. Бір тәулікте 
симптомды 2, симптомсыз 14 де-
рек тіркелді. Бұл туралы өңірлік 
коммуникациялар қызметінде 
өткен брифингте облыстық 
денсаулық сақтау басқармасының 
басшысы Жақсылық Әбдусаметов 
мәлімдеді.

– Өткен  тәулікте тіркелген 
симптомды 2 деректің  екеуі де 
скрининг арқылы анықталды. 

Ал симптомсыз 14 жағдайдың 
8-і скринингтен нақтыланса, 9-ы 
қарым-қатынаста болғандар ара-
сынан анықталып отыр. Барлығы 
Қызылорда қаласынан, – деді 
басқарма басшысы.

Сонымен қатар осы кезге дейін 
вирус жұқтыр ғандармен қарым-
қатынаста болғандар саны  – 6129. 
Оның 3740-ы жақын, 2389-ы жа-
нама байланыста болған.  Ал 489 
адам аурудан айықты.

«СБ» ақпарат

489 адам
аурудан айықты

Талапты ерге
нұр жауар

МЕРЕЙ

Елімізде коронавирус инфекциясын тіркеудің жаңа тәртібі маусым айынан бастап 
енгізілді. Жаңа тәртіпке сәйкес науқастардың жағдайы симптомды және симптомсыз 
деп тіркелуде. 

Байқауымызша, көпшілік арасында осыны түсінбеушілік бар. Мамандардың айтуын-
ша, симптомды және симптомсыз, яғни, ауру белгілері бар және клиникалық белгісі жоқ 
деп тіркеу халықаралық тәжірибеде, түрлі елдерде қолданылып келеді.

Симптомды және симптомсыз:
мамандар не дейді?

Қайраткерге арналған
конференция

Жас келсе, іске!

Көпшілік санасында мықтап 
орныққан, әлі де соның айналасынан 
ұзамаған, кейбір жұрт қайта-қайта айтар 
мына бір сөз бар. «Әкімнің ұлы – әкім», 
«соттың баласы – сот» немесе «майға 
батқан шопырдың баласы шопыр бол-
май қайда барсын...» Парқына жетпей 
осындай пікірді қарша боратпас бұрын 
ойланған абзал. Өйткені, біз баяндағалы 
тұрған кейіпкердің өмір жолы таптаурын 
көзқарасқа қайшы. 

Орта мектептен соң аграрлы-техни-
ка лық колледждің экономика факуль-
те  тін де, одан соң Қызылорда гума-
ни  тар   лық университетінің экономист 
ма   ман   дығы бойынша жоғары білім алды.  

– Мектеп бітірген жылы әкем 
дүниеден озды. Ес білгелі ол кісіден 

«адал бол», «әділ бол», «ешкімнің ала 
жібін аттама» дегенді естіп өстім. Осы 
сөздер миға әбден қашалғандай. Өзім 
мемлекеттік қызметке 2006 жылы келіп, 
әртүрлі салада жинаған тәжірибем мен 
алған білімімнің нәтижесінде адал, әділ 
қызмет етуге тырысып келемін, – дейді 
Алмасбек.

Қызметте жүріп ұдайы ізденісті қа-
лайтын ол 2012 жылы ҚР Президенті 
жанындағы Мемлекеттік басқару акаде-
мия сының ұлттық мектебіне оқуға 
түсті. Академияның магистранты ата-
нып, АҚШ-тағы Солтүстік Коралина 
штатының Дарем қаласында орналасқан 
әйгілі Дюк университетінің мемлекеттік 
саясат факультетінде қосымша білім 
алды. 

 – Әлі есімде, 2005 жылы біздің 
бөлімде оқу тәжірибесінен өтіп, 2006 
жылы бөлімнің штаттан тыс маманы бо-
лып еңбек жолын бастаған Алмасбек со-
дан дейін облыстық басқармаларда, қала 
әкімі аппаратында түрлі қызметтерді 
атқарды. Ауыл әкімі, аудан әкімінің 

орынбасары қызметтеріне дейін 
жоғарылаған сәттерін мақтанышпен 
айта аламын. Ол облыс экономикасының 
түрлі салаларында жемісті жұмыс жа-
сап келеді. Жүктелген міндеттерді 
үлкен абыроймен атқара алатынына 
сенімдімін, – дейді қызметтегі ұстазы 
әрі әріптесі, қалалық экономика және 
бюджеттік жоспарлау бөлімінің басшы-
сы Гүлнәр Баймаханова.

Иә, мемлекеттік қызметтің беделін 
көтеру, басқарудың озық тәжірибелерін 
тарату, үздік кәсіби білімі мен дағдылары 
бар мемлекеттік қызметшілерді 
анықтауда жыл сайын өтетін 
республикалық «Үздік мемлекеттік 
қызметші» конкурсына жолдама алған 
жерлесімізге үлкен сенім артылған. 

– Мақсатым – халыққа адал, әділ 
қызмет көрсету. Ең бірінші, маған 
тиесілі міндеттер мен тапсырма-
ларды мерзімінде аяқтауды өзгеден 
емес, өзімнен талап етемін. Өйткені, 
әрбір бастаған істің уақытылы, елге 
көрсетілетін мемлекеттік қызметтердің 
нәтижелі болуы – барлық осы саладағы 
азаматтардың ортақ абыройы, – дейді 
Алмасбек Есмаханов. 

Жақында Алмасбек қалалық ішкі са-
ясат бөлімі басшысы қызметіне та ғайын-
далды. Қай салада да ерінбейтін Есма-
хановтың иірімі көп идеялогия жүгін 
арқалауда сүрінбейтініне сенім мол.

– Президент тапсырмасынан 
кейін министрлер мен әкімдерге 
дейін әлеуметтік желілерде жаппай 
аккаунт ашты. Халық үніне құлақ 
асатын Үкімет құрудың бұдан басқа 
қандай жолы бар?

– Бұл тенденция халықпен кері бай-
ланыс орнатуға оң ық па   лын тигізді. 
Өйткені әлеу мет тік желілер – халыққа 
жақын бо лудың тиімді құралы. Өзіңіз 
де байқайтын шығарсыз, қазір көп-
шілік бұрынғыдай мем  ле кеттік орган-
дарға барып, уақыт жоғалт пайды. 
Әлеуметтік же лілерде мәселені 
төтесінен қо йып, оған жауап алып 
жүр. Біз  дің мамандар осындай талап-
ті лек, сын-ескертпелерді күн де лік ті 
тал дап-таразылап отырады.

Әсіресе, бюджеттің атқарылуы, 
сыбайлас жемқорлықтың алдын алу, 
қызмет барысындағы кемшіліктер ту-
ралы жазбалар жиі кездеседі. Бұлардың 
бірде-біреуі ескерусіз, елеусіз қалмауы 
керек. 

Халықпен қарым-қатынасты 
жақсартудың ендігі бір жолы – есепті 
кездесулер. Ауылдық округтерден 
бастап аудан, қала, облыс әкімдері, 
министрлер өздері жетекшілік ететін 
саланың жұмысы мен міндеттерін жы-
лына екі рет жариялайды. Президент 
жанындағы Ұлттық қоғамдық сенім 
кеңесі де – осы бағыттағы ауқымды 
диалог алаңы. Сондықтан оның ая-
сын, ықпалын күшейту керек деп 
есептеймін. 

Мемлекеттік қызмет түрлерін 
электронды форматқа ауыстыру ада-
ми факторды азайтуға мүм кіндік 
береді. Елбасы «Қазақ стандықтардың 
әл-ауқатының өсуі: табыс пен тұрмыс 
сапасын арттыру» атты Жолдауын-
да көрсеткішті 2019 жылы – 80, 2020 
жылы кемінде 90 процентке жеткізуді 
тапсырды. Биыл бірінші тоқсанда 
Қызылорда облысының көрсеткіші 
86 процент болды. Яғни өңірде 881 
мыңнан астам қызмет түрі электронды 
түрде көрсетілген. Бұл өткен жылдың 
осы кезеңімен салыстырғанда 11,1 
процентке артық. Сонымен қатар, 
жыл басынан бері 4 рет мемлекеттік 
көрсетілетін қызметтер жәрмеңкесі 
өтті. Шара барысында тұрғындар бір 
мезетте бір жерден бірнеше қызмет, 
сала мамандарынан заңгерлік кеңес 
алды.

Президенттің «Халық үніне құлақ 
асатын мемлекет» тұжырымдамасын 
жүзеге асыру үшін азаматтармен 
ашық диалог жүргізуді күшейту керек. 
Әрбір мемлекеттік орган ашық есік 
күндерін, интернет-конференциялар 
ұйымдастырып, тұрғындардың өтініш-
тілектері ерекше назарға алынуы тиіс. 

Әңгімеміздің басында халық 
өтініш-шағымдарын көбіне әлеуметтік 
желілерде жеткізетінін айттым. Бірақ 
заңнамаларға сәйкес ондағы жазба-
лар толыққанды тексеру жұмысын 
жүргізуге негіз бола алмайды. Сол 
себепті тиісті мемлекеттік органдарға 
жазбаша нысанда немесе цифрлық 
қолтаңба қою арқылы «Электронды 
үкімет» порталына жолдануы тиіс.

Жалпы, «Халық үніне құлақ асатын 
мемлекет» тұжырымдамасы халықтың 
«Әкім бол, халқыңа жақын бол!» де-
ген ұлағатты сөзімен астасып жатыр. 
Бұл тек әкімдерге ғана емес, барлық 
мемлекеттік қызметшіге қатысты. 

– Әлгінде әкімдердің есеп беруі 
жөнінде айттыңыз. Соның форма-
тын өзгертуге болмай ма? Әйтпесе, 
баяндаманы судыратып оқығаннан 
кейін сұрақ-жауапқа уақыт жетпей 
жатады...

– Әрине, болады. Есеп беру 
жиынының қатып қалған форматы 
жоқ. Ол әкімнің өзіне байланысты. 
Ал есепті кездесу уақытын шектеуді 
құптамаймын. Ол жылына небәрі 
екі рет халық алдына шыққан соң 
сұрақтарды түгел тыңдап, жауап 
бергені жөн. 

– «Кейбір шенеуніктерге қара-
пайымдылық жетіспейді», – деді 
Президент. Сіз басқаратын әдеп 
кеңесінің тәжірибесіндегі әдептен 
озып, оны тезге салған бірді-екілі 
жағдайға тоқталсаңыз...

– Кейбірлеулер әдеп жөніндегі 
кеңес мемлекеттік қызметшілерді 
жазалаушы орган деп ойлайды. 
Бірақ, олай емес. Кеңес – жаза 
басқан мемлекеттік қызметшілердің 
іс-әрекетіне құқықтық баға беріп, 
олардың заңбұзушылығы дәлелденген 
жағдайда ғана тәртіптік жаза қолдану 
туралы шешім қабылдайтын алқалы 
орган. Мысалы, жыл басынан бері 
өткен 7 отырыста 25 мәселе қаралса, 
соның 14-і – тәртіптік іс. 8 адам әртүрлі 
тәртіптік жауапкершілікке тартыл-
ды. 2 адам Әдеп кодексінің талапта-
рын бұзған. Мемлекеттік қызметке 
кір келтіретін қылығы үшін 6 адамға 
қызметіне толық сәйкес еместігі тура-
лы ескерту берілді. 

Ауыл әкімдерінің бірі аудандық 
мемлекеттік сатып алу бөлімін 
басқарып тұрғанда Наурыз мейра-
мын тойлау үшін деп қарамағындағы 
қызметкерлерден ақша жинаған. 
Тәртіптік істі жан-жақты қараған 
кеңес мүшелері оған сөгіс жариялады. 
Ендігі бір елді мекеннің әкімі қыз-
меттік автокөлікті мақсатсыз пайда-
лануға жол бергені үшін ескерту алды.

Ескеретін жайт, биыл бірінші 
тоқсанда әдеп нормаларын бұзған 3 
адам тәртіптік жазаға тартылды. Бұл 
өткен жылдың тиісті кезеңімен (14) 
салыстырғанда 4,5 есе аз.

– Қызметтік көлігімен қонаққа 
баратын, баласын мектепке та си-
тын дарға қандай шара қолданылып 
жүр? 

– Әдеп жөніндегі кеңес был-
тыр қызметтік автокөлікті орынсыз 
пайдаланған 3 адамды тәртіптік жа-
заға тартты. Олардың 1-уі – облыс-
тық басқарма басшысы, 2-уі – ауыл-
дық округ әкімі. Келеңсіздіктер 
әлеуметтік желілердегі жазбалар мен 
департаменттің WhatsApp мессенд-
жеріне келген хабарлама арқылы анық-
талды. Ал биыл әзірге мұндай бірде-
бір дерек кеңес талқысына түскен жоқ. 

Биыл кеңес отырысында облыс 
әкімі аппаратының әдеп жөніндегі 
уәкілі жұмыс есебін жариялады. Кеңес 
мүшелері аппаратқа артық жұмыс 
істеу, қызметтік көлікті белгіленген 
мақсаттан тыс пайдалану, басқа да 
құқықбұзушылық фактілеріне (заңсыз 
сыйлық алу, қоғамдық орындарда 
моральдық-этикалық нормаларды 
бұзу) про фи лактикалық бақылау шара-
ларын жүргізуді тапсырды. Әлеуметтік 
желілердегі жергілікті атқарушы 
органдардың мемлекеттік қызмет-
шілеріне қатысты жария ланымдарға 
мониторинг жасап, дер кезінде 
тиісті шаралар қабылдауды ұсынды. 
Карантиндік шектеулерге байланысты 
қазір бірқатар мемлекеттік органның 
жұмыс тәртібі кү шейтілген режимге 
көшті. Карантин аяқталғаннан кейін 
қалыпты жағдайда жұмыс істейді.

Дегенмен, қызметтік көлікті орын-
сыз пайдалану жағдайына куә болған 
кез келген адам дәлелдеме ретінде фо-
то-бейнежазбамен бірге департамент-

ке шағым білдіре алады. WhatsApp 
мессенджері арқылы 8 705 7872626 
телефон нөміріне жолдауға да болады. 

– Қызметтік көлікті пайдалану 
тәртібі қалай өзі?

– Күніне – 8, аптасына 40 сағат 
қана. Одан артық уақытқа қажет бол-
са, мекеме басшысы қосымша бұйрық 
шығаруы тиіс. Артық уақыт есебінен 
басқа күні жүргізушіге демалыс 
беріледі немесе үстемеақы төленеді. 
Өкінішке қарай, тәртіп сақтала 
бермейді. Сондықтан біз мәселені 
реттеу үшін кешенді қадам жасауға 
кірістік. Облыстық іс басқармасына 
жұмыстан тыс уақытта қажеттілікке 
қарай мемлекеттік қызметшілер үшін 
ортақ көлік шығаруды ұсынған едік. 
Онымыз қолдау тауып, іске асып жа-
тыр. Келеңсіз фактілерді анықтауда 
GPS құрылғылары да қолданылады. 

– Мемқызметшілерді артық жұ-
мыс қа жегу мәселесі қан шалықты 
қадағаланады?

– Осындай жағдайларды анықтап, 
жою мақсатында құрамында қоғам 
өкілдері бар мониторингтік топ-
тар жұмыс істейді. Олар аймақтағы 
40-тан астам мемлекеттік органда 
рейд жүргізді. Тиісті мекемелерге 
мемлекеттік қызметшілердің жұ мыстан 
тыс уақытта жұмыс орнында негізсіз 
қалуына жол бермеу бойынша тиісті 
шаралар ұйымдастыру ұсынылды. 
Шара қабылданбаған жағдайда бұл 
туралы Президент әкімшілігі мен Пре-
мьер-министр кеңсесіне хабарлана-
ды. Ондай мемлекеттік органдардың 
басшылары мен әдеп жөніндегі 
уәкілдерінің мәселесі әдеп жөніндегі 
кеңесте тұрақты түрде қаралады. 
Аталған профилактикалық шаралар 
алдағы уақытта да жалғасады.

– Артық жұмыс істегені үшін 
ақы төленеді емес пе?

– Мемлекеттік қызметшілер үсте-
ме жұмысқа Еңбек кодексінің 77-ба-
бының 1-тармағы мен Мемлекеттік 
қызмет туралы заңның 32-бабының 
4-тармағында көрсетілген тәртіптер 
не гізінде ғана тартылуы тиіс. Ал 
үстеме жұмыс жасағаны үшін мем-
лекеттік қызметшіге демалыс 
күндері (сағаттары) беріледі не-
месе өтемақы төленеді. Талаптың 
бұзылғанын байқаған адам фото-ви-
деожазбаны қоса тіркеп, департа-
ментке шағымданса немесе WhatsApp 
мессенджері арқылы 8 705 7872626 
телефон нөміріне жолдаса болады. 

– Мемлекеттік қызметке ор-
наласу тәртібі өзгерген еді. Соған 
тоқталсаңыз...

– Өзгерістердің басым бөлігі 
әңгімелесу рәсімін жеңілдету тура-
сында. Үміткер мемлекеттік әкім-
шілік лауазым конкурсына үйден 
шықпай-ақ қатысады. Құ жаттарды 
электронды пошта арқылы тапсыра-
ды. Бұрынғыдай мем лекеттік органға 
қағаз өткізудің қажеті жоқ. Кандидат 
әңгімелесу сына ғы нан мемлекеттік 
органға келмей, қашықтан бейнебай-

ланыс құрал дары арқылы өте алады. 
Бұдан үміт керлер уақытын, қаражатын 
үнемдейді. 

Конкурстық рәсімдердің ашық-
тығын арттыру үшін конкурсқа 
қатысушы әлеуетті бақылаушылар 
қатары кеңейді. Бұған дейін 
оның құрамында депутаттар, бұ-
қаралық ақпарат құралдары, қоғам -
дық бірлестіктер мен саяси пар-
тиялардың өкілдері, агент тік және 
өзге де мемлекеттік органдардың 
қызметкерлері ғана болды. Енді 
кәмелет жасына толған әрекетке 
қабілетті әрбір азамат бақылаушы 
болуға құқылы. Үміткер конкурстық 
комиссия хатшысына алдын ала 
ескертіп, байқаушы шақыра алады. 

Сондай-ақ, енді құжаттардың 
толық тізімін ұсынудың қажеті 
жоқ. Өзгерістерге дейін еңбек 
қызметін растайтын құжаттың 
нотариалдық көшірмесінен бастап 
психоневрологиялық, нарколо гиялық 
анықтама бар, бас-аяғы 8 құжат тап-
сыратын. Қазір өтінішке диплом мен 
қызметтік тізім көшірмелерін ұсынса 
жеткілікті. Қалғанын конкурстық 
комиссияның оң шешімінен кейін 
ғана тапсырады. Бұрын шешім да-
уыс беру жолымен қабылданып 
келді. Мәселен, комиссияның кейбір 
мүшелері аз балл жинаған кандидатқа 
дауыс бере алатын. Енді бос лауа-
зым ең көп балл иесіне бұйырады. 
Бұл ретте жауаптардың дұрыстығы 
мен толықтығы, эссенің (А-1, В-1, 
С-1, С-О-1, C-R-1, D-1, D-О-1, Е-1, 
E-R-1 лауазымдары үшін) бағасы, 
кандидаттың тәжірибесі, білімі 
мен коммуникативтік дағдылары, 
лауазымның ерекшелігіне байланыс-
ты қойылатын критерийлер ескеріле 
отырып ұпай қойылады. Әңгімелесу 
конкурс жеңімпазын таңдау кезінде 
жалғыз өлшем болып есептелмейді. 

Конкурсқа дейін үміткер мемле-
кеттік тіл мен заңнама бағытындағы 
тестілеуден, сондай-ақ жеке қасиет-
терін бағалау сынағынан өтеді. «Б» 
корпусының басшы лауазымы үшін 
кандидаттар (басқарма басшысы және 
одан жоғары) бұдан бөлек эссе жаза-
ды. Конкурстық комиссия мүшелері ең 
үздік кандидатты таңдауда қосымша 
іріктеу құралдарын қолдана алады. 
Мысалы, саладағы проблемалар мен 
оларды шешу мүмкіндіктері бойын-
ша презентация жасауды, кейстік не-
месе практикалық тапсырмаларды 
орындау ды сұрай алады. 

Тағы бір өзгеріс – мемлекеттік 
қызмет және құқық қорғау органдары-
на түсетін үміткерлерді қайта тестілеу 
мерзімі қысқарды. Яғни күнтізбелік 15 
күннен кейін қайтадан сынақ тапсыра 
алады. Осыған дейін 1 айдан кем емес 
уақыт керек еді. Сонымен қатар, елде 
төтенше жағдай режимі енгізілген кез-
де тестілеу сертификаттарының жа-
рам дылық мерзімі тоқтатыла тұрады. 

– Президенттің жастар кадрлық 
резерві несімен тиімді? Онда қанша 
қызылордалық бар? 

– Жобаға 35 жасқа дейінгі жоғары 
білімді, еңбек өтілі бес жылдан кем 
емес азаматтар қатысты. Республика 
бойынша жиналған 13 212 өтініштің 
7 312-сі іріктеу кезеңіне жіберілді. 
Ұлттық комиссия үздік 300 адамды 
резервке қабылдауды ұйғарды. Соның 
11-і – қызылордалық. Оның 3-і – жеке, 
7-і – квазимемлекеттік сектор өкілі, 
1-і – мемлекеттік қызметші. Резервке 
енген жастардың 58 проценті алдыңғы 
қатарлы шетелдік жоғары оқу орында-
рында білім алған. 6-уы – ғылым док-
торы, 204-і – магистр. Орташа жасы 31 
шамасында.

Олардың арасынан алғашқы лардың 
бірі болып өңірімізге Ерлік Мүслімов 
келді. Ұлыбританияда білім алған жас 
«Байқоңыр» әлеу меттік-кәсіпкерлік 
корпорациясы» акционерлік қоғамы 
басқарма төр ағасының орынбасары 
болып тағайындалды.

– Әңгімеңізге рахмет. Мереке-
леріңіз құтты болсын!

Әңгімелескен
Назерке САНИЯЗОВА,

«Сыр бойы»

КЕРІ БАЙЛАНЫС – 
ЖАРИЯЛЫЛЫҚ КЕПІЛІ

«Құқықтық актілер туралы» Қа-
зақстан Республикасының 2016 жылғы 
6 сәуірдегі Заңының 26-бабына сәйкес 
Қызылорда облысының әкімдігі ҚАУЛЫ 
ЕТЕДІ:

1. «Қызылорда облысы бойынша 
әлеуметтік маңызы бар азық-түлік та-
уарларына бағаларды тұрақтандыру 
тетіктерін іске асыру қағидаларын 
бекіту туралы» Қызылорда облысы 
әкімдігінің 2019 жылғы 9 қыркүйектегі 
№56 қаулысына (нормативтік құқықтық 
актілерді мемлекеттік тіркеу Тізілімінде 
6914 нөмірімен тіркелген, 2019 
жылғы 12 қыркүйекте Қазақстан Ре-
спубликасы нормативтік құқықтық 
актілерінің эталондық бақылау банкінде 
жарияланған) мынадай өзгерістер мен 
толықтырулар енгізілсін:

көрсетілген қаулымен бекітілген 
Қызылорда облысы бойынша әлеуметтік 
маңызы бар азық-түлік тауарларына 
бағаларды тұрақтандыру тетіктерін іске 
асыру қағидаларында:

2-тармақтың 6, 7) тармақшалары мы-
надай редакцияда жазылсын:

«6) мамандандырылған ұйымдар – 
әлеуметтік маңызы бар азық-түлік та-
уарларына шекті бағаларды белгілеу 
жөніндегі шараларды қоспағанда, әлеу -
меттік маңызы бар азық-түлік тауар-
ларына бағаларды тұрақтандыру тетік-
терін іске асыратын, тізбесі Қазақстан 
Респуб ликасы Үкіметінің 2012 жылғы 
9 қазандағы №1279 қаулысымен 
бекітілген, ұйымдар;

7) сатып алу интервенциялары – 
облыстың аумағында, бағалар төмен-
деген кезде және/немесе Қазақстан 
Респуб ликасы аумағында төтенше 
жағдай енгізілгенде, мамандырылған 
ұйым дардың азық-түлік тауарларын са-
тып алу жөніндегі іс-шаралар;»;

2-тармақ мынадай мазмұндағы 9) 
тармақшамен толықтырылсын:

«9) шекті сауда үстемесі – ішкі 
сауда субъектілерінің түпкілікті тұ-
тыну шыларға азық-түлік тауарларын 
өткізуі кезінде бағаны айқындау үшін 
қалыптастырылатын сауда үстемесі.»;

9-тармақ мынадай редакцияда жазыл-
сын:

«9. Әлеуметтік маңызы бар азық-түлік 
тауарларына бағаларды тұрақтандыру 
тетіктерін іске асыру үшін облыстың 
жергілікті атқарушы органы әлеуметтік 
маңызы бар азық-түлік тауарларына 
бағаларды тұрақтандыру тетіктерін іске 
асыратын мамандандырылған ұйым-
дардан әлеуметтік маңызы бар азық-түлік 
тауарларына шекті бағаларды белгілеу 
жөніндегі шараларды қоспағанда, 
әлеуметтік маңызы бар азық-түлік та-
уарларына бағаларды тұрақтандыру 
тетіктерін іске асыру туралы шарт жа-
сасу жолымен көрсетілетін қызмет терді 
сатып алуды жүзеге асырады.»;

мынадай мазмұндағы 9-1, 9-2-тар-
мақтармен толықтырылсын:

«9-1. Әлеуметтік маңызы бар азық-
түлік тауарларына бағаларды тұрақ-
тан дыру тетіктерін іске асыру туралы 
шарттың қолданылу мерзімі аяқ тал ғанға 
дейінгі үш жылдық кезеңге облыс-
тың жергілікті атқарушы органы ма-
мандандырылған ұйыммен тұрақ тандыру 
қорының заттай және ақша лай мәндегі 
өтпелі активтері туралы міндеттемелері 
көр сетілген қосымша келісім жасасады.

Тұрақтандыру қоры таратылған 
жағдайда, мамандандырылған ұйым 
азық-түлік тауарларын сатып алу үшін 
пайда ланылған бюджет қаражатының 
жергілікті бюджетке қайтарылуын 
қамтамасыз етеді.

Егер, мамандандырылған ұйым ның 
шешімі бойынша азық-түлік тауарла-
рын өткізу сатып алу бағасынан төмен 
баға бойынша жүзеге асырылса, онда 
соманың қайтарылуы сатып алу және 
өткізу бағаларының айырмасын шегере 
отырып жүзеге асырылады.

9-2. Әлеуметтік маңызы бар 
азық-түлік тауарларына бағаларды 
тұрақтандыру тетіктерін іске асыратын 
мамандандырылған ұйымның үстеме 
шығыстары азық-түлік тауарларының 
белгіленген және нарықтық бағаларының 
айырмасы есебінен жабылады.»;

11-тармақ мынадай редакцияда жа-
зылсын:

«11. Облыстың жергілікті атқарушы 
органы ай сайын айдың 20-на дейін 
Қазақстан Республикасы ауыл 
шаруашылығы, сауда және интеграция 
министрліктеріне әлеуметтік маңызы 
бар азық-түлік тауарларына бағаларды 
тұрақтандыру тетіктерінің іске асырылу 
барысы туралы ақпарат ұсынады.»;

16-тармақ мынадай редакцияда жа-
зылсын:

«16. Мамандандырылған ұйым 
өткізетін әлеуметтік маңызы бар азық-
түлік тауарларына шекті сауда үстемесі 
«Мемлекеттік статистика туралы» 
Қазақстан Республикасының 2010 
жылғы 19 наурыздағы Заңы 19-бабының 
1-тармағына сәйкес, Статисти калық 
жұмыстар жоспарына сәйкес облыс-
тың мемлекеттік статистика органдары 
қалыптастыратын әлеуметтік маңызы 
бар азық-түлік тауарларына бөлшек 
сауда бағаларының ресми нарықтық 
мәндерінен 10 немесе одан да көп 
пайызға төмен бағаларды ұстап тұру 
ескеріле отырып қалыптастырылады.»;

19-тармақ мынадай редакцияда жа-
зылсын:

«19. Өңірлік тұрақтандыру қор ла рын 
қалыптастыру кезінде азық-түлік тауар-
лары тікелей өндіру ші лерден және (неме-
се) ауыл ша руа шылығы өндірушілерінен 
және (не месе) көтерме кәсіпорындардан 
(дис трибью торлардан) сатып алынады.»;

23-тармақ мынадай редакцияда жа-
зылсын:

«23. Мамандандырылған ұйым аграр-
лық азық-түлік нарығына реттеу шілік 
ықпал ету қажет баға деңгейінің көтерілуі 
жағдайында, 2 (екі) жұмыс күнінен 
кешіктірмей, тауар интервенцияларын 
жүр гізу туралы шешім қабылдайды.»;

29-тармақ мынадай редакцияда жа-
зылсын:

«29. Облыстың жергілікті атқарушы 
органы әлеуметтік маңызы бар азық-түлік 
тауарларына бағаларды тұрақтандыру 
мақ сатында Комиссия айқындайтын 
азық-түлік тауарларының тізбесіне 
сәйкес мамандандырылған ұйымға кейін 
кәсіп керлік субъектілеріне беру үшін 
қарыз береді. Қарыз беру қарыз шар-
тын жасасу жолымен қайтарымдылық, 
қамтамасыз етілу және ақылылық талап-
тарымен жүзеге асырылады.»;

30-тармақ мынадай редакцияда жа-
зылсын:

«30. Бағаларды тұрақтандыру маман-
дандырылған ұйымның әлеу меттiк 
маңызы бар азық-түлiк тауарларына бел-
гіленген төмендетілген бөлшек/көтерме 
сауда бағаларын бел гілеуі жолымен 
қамтамасыз етіледі.»;

34-тармақ мынадай редакцияда жа-
зылсын:

«34. Кәсіпкерлік субъектісі ма ман-
дандырылған ұйымның қарызды қайтару 
бойынша міндет темелерінің орындалу-
ын қамтамасыз етеді. Мін деттемелерінің 
орындалуын қамтамасыз ету мынадай 
түрде бері леді: кепіл және/немесе банктік 
кепіл дендіру және/немесе сақтандыру 
шарты және/немесе үшінші тұлғалардың 
кепілдік/кепілгерлігі және/немесе кор-
поративтік кепілдендіру. Міндет теме-
лерінің орындалуын қамтамасыз ету 
Қазақстан Республикасының заңна-
масын да көзделген жазбаша нысанда 
рәсімделеді.»;

36-тармақ мынадай редакцияда жа-
зылсын:

«36. Облыстың жергілікті атқарушы 
органы бөлетін, оның ішінде бұдан 
бұрын азық-түлік тауарларының өңірлік 
тұрақтандыру қорларын қалыптастыруға 
бөлінген қаражат қаржыландыру көзі бо-
лып табылады.».

2. «Қызылорда облысының ауыл 
шаруашылығы басқармасы» мемлекеттік 
мекемесі осы қаулыдан туындайтын ша-
раларды қабылдасын.

3. Осы қаулының орындалуын 
бақылау Қызылорда облысы әкімінің 
орынбасары Б.Д. Жахановқа жүктелсін.

4. Осы қаулы алғашқы ресми жария-
ланған күннен бастап қолданысқа 
енгізіледі.

Қызылорда облысының әкімі 
Г.ӘБДІҚАЛЫҚОВА

 «Қызылорда облысы бойынша әлеуметтік 
маңызы бар азық-түлік тауарларына бағаларды 
тұрақтандыру тетіктерін іске асыру қағидаларын 

бекіту туралы» Қызылорда облысы әкімдігінің 
2019 жылғы 9 қыркүйектегі № 56 қаулысына 
өзгерістер мен толықтырулар енгізу туралы

ТАЛАПТЫ ЕРГЕ НҰР ЖАУАР

Ержан ҚОЖАСОВ,
«Сыр бойы».Sb

Ол – тас қалаушы, сылақшы Әбілқасым мен он баланы 
дүниеге әкелген Тасбике ананың «шаңырақ иесі» деп сенім 
артқан кіші ұлы. Әңгіме Алмасбек жайлы еді ғой. Қарапайым 
шаруа отбасында дүниеге келіп, мемлекеттік қызметте көп 
жасқа үлгі болған Есмаханов қалалық ішкі саясат бөлімінің 
басшысы. Ол «Үздік мемлекеттік қызметші» республикалық 
байқауының өңірлік кезеңінде  32 үміткер арасынан топ 
жарғандардың бірі.

23 МАУСЫМ – МЕМЛЕКЕТТІК ҚЫЗМЕТШІ КҮНІ

«Сыр медиа» ЖШС мүліктерін 
кейіннен сатып алу құқығынсыз

 сенімгерлік басқаруға беру жөніндегі 
тендерлік комиссия отырысының

 «22» маусым 2020 жылғы 
№1 хаттамасына 3-қосымша

АҚПАРАТТЫҚ ХАБАРЛАМА!
«Сыр медиа» жауапкершілігі шектеулі 

серіктестігінің мүліктерін кейіннен сатып 
алу құқығынсыз сенімгерлік басқаруға 
беру бойынша ашық тендер өтетіні туралы 
хабарлайды. Ашық тендер 2020 жылғы 8 
шілдеде Қызылорда қаласының уа қы-
тымен сағат 10.00-де Қызылорда қаласы, 
Бейбарыс Сұлтан көшесі, 4А мекен-
жайындағы «Сыр медиа» ЖШС әкімшілік 
ғимаратының 3-қабат, 328 кабинетінде өтеді.

Кейіннен сатып алу құқығынсыз 
сенімгерлік басқаруға берілетін мүліктің 
баланстық құны – 291 384 403,28 теңге. 
Кепілдік жарна мөлшері 3% – 8 741 532,1 
теңге. 

Кейіннен сатып алу құқығынсыз сенім-
герлік басқаруға беру кезінде сыйақының 
шекті мөлшері таза пайданың 50% болып 
табылады. Ең төмен сыйақы мөлшерін 
ұсынған қатысушы тендер жеңімпазы болып 
танылады.

Кейіннен сатып алу құқығынсыз 
сенімгерлік басқаруға берілетін мүліктер 
тізімін, тендердің шарт талаптарын,  
тендерлік қатысушыға қойылатын 
талаптарды, тендерді өткізу тәртібін, 
тендерге қатысуға өтінімі нысанын 
және өзге де ақпараттарды syr-media.
kz сайтының хабарлама бөлігінен сілтеме 
арқылы немесе Қызылорда қаласы, Бейбарыс 

Сұлтан көшесі,4А мекен-жайындағы «Сыр 
медиа» ЖШС әкімшілік ғимара тының №214 
кабинетінен алуға болады.

Кепілдік жарна «Сыр медиа» ЖШС 
шотына енгізіледі: БСН 100740005115, ЖСК  
KZ406017201000001443, БСК HSBKKZKX, 
«Қазақстан Халық Банкі» АҚ (банк қызметтері 
үшін төлемдер кепілдік жарнаның мөлшеріне 
кірмейді).

Құжаттарды қабылдау 15 күн тізбелік 
күн ішінде, ағымдағы жылдың 23 маусым 
-7 шілде аралығында күнделікті сағат 
9.00-18.30-ға дейін демалыссыз, үзіліссіз 
Қазақстан Республикасы, Қызылорда облысы, 
Қызылорда қаласы, Бейбарыс Сұлтан 
көшесі,4А индекс:120018, «Сыр медиа» ЖШС 
әкімшілік ғимаратының № 214 кабинетінде 
жүргізіледі.

Қатысушылар, бұқаралық ақпарат 
құралдары және олардың өкілдері өтінімдер 
бойынша тендерлік құжаттар салынған 
конверттердің ашылуына қатыса алады. 
Бұқаралық ақпарат құралдары өкілдерінің 
тендер комиссиясының отырысына қатысуға 
арналған сенімхаттары болуы тиіс.

Тендер өткізу туралы қосымша ақпаратты 
мына байланыс нөмірі арқылы алуға болады  
(87242) 40-11-10 (ішкі 1051) ұялы байланыс 
нөмірі +77782346786, электронды пошта: 
syr_media@bk.ru



– Бектөре Жеңісбайұлы, мереке-
леріңіз құтты болсын. Полиция қыз
метіндегі барлық әріптестеріңізге тілек-
тестігімізді жеткізгіміз келеді.

– Лебізіңізге рахмет. Осындай ізгі 
тілегін білдіріп жатқан барша тұрғын-
дарға өз әріптестерімнің атынан зор риза-
шылығымды білдіремін. 

– Қоғамдық қауіпсіздікті сақтау 
мақсатында қаншама жұмыс атқа-
рылып  келеді. Білуімізше, соңғы кез-
дері облыс та қылмыс деңгейі төмен-
деген.  Демек, алдын алу шаралары 
күшейтілген секілді?

– Дұрыс айтасыз. Бүгінгі таңда поли-
ция қызметкерлері қылмыстың алдын алу 
бағытында маңызды іс-шаралар кешенін 
қолға алып отыр. Тәртіп сақшыларының 
өлшеусіз еңбегі өз жемісін беруде. Дерек-
ке сүйенсек, биылғы жылдың бес айында 
тіркелген қылмыс өткен жылмен салыс-
тырғанда 34 процентке азайған. Ол аса 
ауыр, ауырлығы орташа және онша ауыр 
емес қылмыстар қасақана ауыр дене жа-
рақатын салу, қарақшылық, бұзақылық 
секілді қылмыс түрлерінде көрініс беруде.  
Сондай-ақ, осындай жағдай  ұрлық, пәтер, 
мал, ұялы телефон ұрлығы, алаяқтық қыл-
мыстар бойынша кездеседі. Тағы бір айта 
кетерлігі, қоғамдық орындарда, көшеде, 
топтасып, мас күйінде жасалған қыл-
мыстар азайды. Бұрын сотты болғандар, 
жасөспірімдер тарапынан, қару қолдану 
арқылы жасалған қылмыстар да кеміді. 
Жол-көлік оқиғаларының дерегі төмен-
деп, жол апатынан қайтыс болғандар және 
жарақат алғандар саны азайды.

– Жержаһанды жайлаған қатерлі 
індет біздің елімізді де сырт айналып 
өткен жоқ. Осындай жауапты кезеңде 
тәртіп сақшыларының белсенділігі ай-
қын аңғарылды. Ал карантин кезінде 
азаматтардың өтініштерін қабылдау 
қалай жүргізілуде? 

– Қатерлі індетпен күрес – баршамыз-
дың ортақ міндетіміз. Бұған әрбіріміз баса 
назар аударуымыз тиіс. Бұл бағытта поли-
ция қызметкерлері де үлкен үлес қосып 
отыр. Қай уақытта болмасын, біз үшін 
тұрғындар өтініштеріне өз деңгейінде 
көңіл бөліп келеміз. Карантин кезінде аза-
маттардың өтініштері пошта және бейне-
конференция байланыс жү йесі арқылы қа-
былдануда. Сондай-ақ, азаматтарды жеке 
қабылдау мәселесі – полиция қызметін-
дегі басты бағыттың бірі. Атап айта кете-
йін, полиция департаментінің басшылығы 
азаматтардың өтінішін қарау мәселесіне 
күнделікті назар аударады.   

Елімізде төтенше жағдай режимі 11 
мамырда аяқталды. Дегенмен, карантин 
шаралары әлі де жалғасуда. Бұл режим-
нің сақталуына байланысты азаматтарды 
жеке қабылдау арнайы өкімге дейін тоқта-
тылатынын еске сала кеткеніміз орынды.  
Өтініштер жазбаша түрде қабылданады. 
Сонымен қатар, қылмыстық процесске 
қатысушылар қозғалған қылмыстық істер 
шеңберінде санитарлық нормаларды 
сақтай отырып, жедел тергеу қызметкер-
леріне жүгіне алады. Әрбір өтініш бо-

йынша тиісті тексеру жүргізіледі. Оларға 
міндетті түрде жазбаша жауап қайтарыла-
ды.

– Жолкөлік оқиғасының ал-
дын алуда қандай жаңа бастамалар 
бар? Жақында бұл мақсатта арнайы 
құрылғы іске қосылғанын білдік.

– Полиция қызметінде жол-көлік 
оқиғасының алдын алу – ең маңызды 
міндеттің бірі. Облыс орталығында «Ар-
кан» стационарлы жылдамдық өлшегіш 
құрылғысы орнатылды.  Бұл құрылғы 
автокөліктер көп жүретін көшелерге қо-
йылды. Атап айтқанда, Астана даңғылы, 
Жаппасбай батыр көшесінің Белкөл кенті 
және Бейбарыс Сұлтан көшесі тұсында, 
 Н.Назарбаев даңғылының облыстық ме-
дицина орталығы және күзет агенттігі 
ғимараты аумағында,   А.Байтұрсынов,  
Қорқыт Ата көшелерінде, Журба көше-
сіндегі «Технодом» сауда үйі маңында, 
Тәуелсіздік даңғылындағы сол жағалау-
ға өтетін көпір астында  және «Арай-2» 
шағын ауданында,  Қожа Ахмет Яссауи 
және Ғ.Мүсірепов көшелерінің аумағында 
орнатылды.  Аталған камералар екі бағыт-
тағы жылдамдықты да түсіреді. Сонымен 
қатар, нөмірлік белгілерді, көліктің түсі 
мен маркасын автоматты түрде таниды. 
Жылдамдық арттыру жағдайын оптика-
лық түрде тіркеп, учаскедегі трафикті 
есептейді.

Жол қозғалысы ережелерін бұзу тура-
лы ақпарат және нақты уақыт режимін-
дегі бейне автоматты түрде деректерді 
өңдеу орталығына жіберіледі. Айыппұл 
туралы ұйғарымды қалыптастыру мақса-
тында Қазақстан Республикасы Бас про-
куратурасының әкімшілік өндірістердің 
бірыңғай тізіліміне енгізіледі. Қазіргі 
таңда облыста аталған тесттік режимде 
жылдамдық асырған 13 мыңнан астам 
құқық бұзушылық анықталды. Осыған 
байланысты қала тұрғындары мен қо-
нақтарынан жол жүру ережесін бұзбауды 
және белгіленген қозғалыс жылдамдығын 
сақтауды сұраймыз.

– Автокөлік жолдарында үй жан
уарлары салдарынан жолкөлік оқиға-
сы туындап жатады. Осының алдын 
алуда нендей тәсілдер бар?

–  Бұл жағдай біздің ұдайы назары-
мызда. Қызылордалық полицейлер оған 
қатысты тиісті іс-шараларды атқарып ке-
леді. Жол-көлік оқиғасының алдын алу 
мақсатында біздің тарапымыздан нақты 
жоспар жасалған. Қала аралық жолдар 
бойындағы көлік қозғалысына кедергі кел-
тіретін үй жануарлары иелеріне өзінің ма-
лына жарық шағылыстыратын алқа тағуға 
кеңес берілді. Әсіресе, көктемгі уақытта 
тұрғындар тарапынан оларды бағу ере-
жесі сақталмайды. Соның салдарынан 
қараусыз малдардың жолға шығып кету 
жағдайы жиі кездеседі. Жалпы, тәуліктің 
қараңғы мезгілінде малды жол бойында  
жаюға және қараусыз қалдыруға тыйым 
салынған. Алайда, көпшілік арасында 
оған көңіл бөлмейтіндер көп.  Былтыр рес-
публикалық маңызы бар «Шымкент-Са-
мара» жолының бойында мал қағудың 8 
дерегі тіркелді. Өкініштісі, ол 2  адамның 
қаза болуына әкеліп, 13 адам түрлі дене 

жарақатын алған. Полиция қызметкерлері 
жұртшылық арасында тиісті түсіндірме 
жұмыстарын тұрақты түрде жүргізіп отыр.  

– Ауылдағы ағайынның тіршілік 
көзі – төрт түліктің ұрлану жағдайы да 
ойландырады. Бұған қандай амал жаса-
лып отыр?

– Айта кетерлігі, оған қатысты тиісті 
іс-шара жоспары жасалған.  Мәселен, 
8-12 мау сым күндері облыста «Мал ұр-
лығы» жедел профилактикалық іс-шарасы 
өткізілді. Ол мал ұрлығының алдын алу, 
болдырмау және оны жасауға қатысы бар 
адамдарды анықтауға мүмкіндік туғызды. 
Сол арқылы ұрыларды  қылмыстық жауап-
кершілікке тарту мәселесі ескерілді.  Сон-
дай-ақ, аталған шара барысында бұрынғы 
жылдарда жасалған қылмысты ашу дерегі 
де тіркелді. Атап айтқанда, Сырдария ауда-
ны, Қоғалыкөл ауылына қарасты «Қырық» 
деп аталатын учаскеде ауыл тұрғынының 
сиыр сойып алып, оқиға орнынан бой та-
салап кеткен күдіктілер қолға түсті. Олар 
жасаған қылмысын толығымен мойында-
ды. 

– Қазіргі таңда елді есірткі мәселесі 
де алаңдатып отыр. Кейбір азаматтар 
оны оңай табыс табудың жолы ретінде 
қарайды. 

– Бүгінгі күндері өңірде республика-
лық «Қарасора-2020» арнайы жедел-про-
филактикалық іс-шарасы жүргізілуде. 
Ол 1 маусым мен 30 қазан аралығында 
жүзеге асады.  Мақсат –  есірткі заты бар 
өсімдіктерді өсіріп-баптаудың алдын алу, 
героин трафигін жою, есірткі, оның ішін-
де жаңа түрлерін таратумен айналысатын 
ұйымдасқан қылмыстық топтардың жо-
лын кесу. Оған есірткі қылмысына қарсы 
іс-қимыл басқармасының қызметкерлері, 
«Бүркіт» арнайы жасағы, криминалдық 
және жергілікті полиция қызметтері, ки-
нологиялық қызмет орталығы және өзге де 
мамандар қатысуда.

– Биыл – Қазақстан поли ция сының 
құрылғанына 28 жыл. Әріп тес теріңізге 
қосар тілегіңіз...

– Егемен еліміздің тұрақ тылық негіз-
дерінің бірі – Қазақстан полициясының 
құрылғанына 28 жыл толып отыр. Осы 
орайда салада жемісті еңбек атқарған ар-
дагерлерді және жеке құрамды  полиция 
күні мерекесімен құттықтаймын. Қоғам-
дық қауіпсіздікті қамтамасыз етуде, қыл-
мысқа қарсы табанды күрес жүргізуде бел-
сенді қызмет атқарып келетін әрбір тәртіп 
сақшысына алғыс білдіремін. Қашанда 
жастарды тәрбиелеуге, полиция дәстүрін 
сақтап, оны дамытуға зор үлес қосып жүр-
ген ардагерлерге деген ризашылығымыз 
ерекше. 

Полиция қашанда халқымыздың аман-
дығын сақтау мен Отанымыздың өркен-
деуі жолында қырағы қызмет жасайды. 
Тәртіп сақшыларының сол жолдағы  еңбе-
гі әрқашан жемісті де табыс ты бола берсін 
демекпін. Олардың игі қызметтеріне алғыс 
білдіре отырып, отбасыларына амандық, 
мол бақыт және бейбіт ғұмыр тілеймін.

Әңгімелескен
Әділжан ҮМБЕТ,

 «Сыр бойы»

Қауіпсіздіктің 
қырағы қызметі

Мұралық істің ашылғанын хабарлайды

Қызылорда қаласының жеке нотариусы Бердалиева Мира 
Кыстаубаевна 2013 жылдың 16 мамырында қайтыс болған 
азаматша Кумыспаева Назаркульдың атынан мұралық істің 
ашылғанын хабарлайды. Мұрагерлер болса, мына мекенжай-
ға хабарласуын сұраймыз: Қызылорда қаласы, Мұратбаев 
көшесі 2 Е (орталық ЦОН), тел.: 8 702 777 27 22.

Қызылорда қаласының жеке нотариусы Тулеуова Ай-
герім Өмірәліқызы 2020 жылдың 5 мамырында қайтыс 
болған азамат Ермуратов Айтжан Нурекеевичтің атынан 
мұралық істің ашылғанын хабарлайды. Мұрагерлер болса, 
мына мекенжайға хабарласуын сұраймыз: Қызылорда 
қаласы, Амангелді көшесі 109/41 А, тел.: 8 778 001 08 88.

Жалағаш ауданының әкімдігі өңірімізге белгілі еңбек және 
тыл ардагері, Жалағаш ауданының Құрметті азаматы

Табынбаев Қаhарман Тоғызбайұлының
қайтыс болуына байланысты марқұмның отбасы мен туған-
туыс тарына қайғыларына ортақтасып, көңіл айтады.

Қызылорда қалалық полиция 
басқармасы Жедел басқару орта-
лығының аға инспекторы Гүл-
наз Сарбасованың шені – капи-
тан. Ерлерге бергісіз еңбек етіп 
жүрген оның оқушы күнінен 
«полиция боламын» деген арма-
ны ойынан бір шықпапты. Осы 
мақсаттың жетегімен мектепті 
жақсы бағамен бітіріп, жоғары 
оқу орнына қабылданды. Сыр 
бойындағы белді білім ордасы – 
Қорқыт ата атындағы Қызылор-
да мемлекеттік университетін 
тәмамдап, білікті маман атануға 
қадам бас ты.

– 2006 жылдан бастап құқық 
қорғау саласында жұмыс істей-
мін. Отбасында екі ұл, сосын 
мен ғана. Шыны керек, үйде-
гілердің дәл осы салада ешқай-
сысы қызмет атқармаған. Әкем 
Темірбек зауытта жұмыс істеді, 
сонда зейнетке шықты, анам 
Алтынай балабақшада тәрбиеші 
болды. Қарапайым отбасыда қа-
зақы тәрбие алып өстік. Жалпы 
қыз бала әкеге жақын болады 
ғой, өзім әкемді әлі де үлгі тұта-
мын. Ол кісінің әр сөзі мен үшін 
қағазға түскен заңдай қалыптас-
қан, – дейді капитан Гүлназ.

Иә, Темірбек ақсақал жалғыз 
қызын о баста тәртіпке, жауап-
кершілік пен досқа адал болуға 
үйретіпті. Әсіресе, бастаған ісін 
аяғына дейін жеткізбей тынбай-

тыны, бүгінгі істі ертеңге 
қалдырмау сынды қасиет-
тер Гүлназға әкеден 
жұққан.

– Өзі қыз бала әрі 
жалғыз болса, қандай 
ата-ана да қарсы бола-
ры анық. Өйткені, ішкі 
істер жұмысы – өте күр-
делі әрі қиындығы мол 
сала. Бірақ, бала күннен 
армандағаным «полиция 
қызметкері» атану бол-
ды. Ата-анам да қайтпас 
табандылығымды байқап, 
батасын берді. Осылайша, 
өжеттігімнің арқасында 
сүйген мамандығыма кел-
дім, – деп күлді ол.

Қызметте қайсар-
лығымен танылған Гүл-
наз – өз отбасында адал 

жар, ибалы келін, қос бүлдір-
шіннің анасы. Жұмыс ауыртпа-
лығын үйде білдірмей, отбасы 
тіршілігін қатар алып жүрген 
біздің кейіпкер «қызметтік 

көңіл-күйді үйге әкелмейтіннің» 
қатарында.

– Өсіп-өнген әулетке келін 
болдым. Ата-енеммен бірге 
тұрамыз. Қызметтегі жетістігім 
сол кісілердің арқасында шығар, 
өйткені, әр бастамама қуанып, 
қолдап отырады. Өзімнің де 
қолым қалт етсе, бар уақытым-
ды осы кісілерге арнап, бабын 
жасау ға тырысамын – дейді ол.

Бүгінде Гүлназ қала көлемін-
де орналасқан бейнебақылау 
камералары арқылы құқық 
бұзушылық пен қылмыс-
тарды анықтап, дер кезінде 
ауыздықтау ға себепші болып 
келеді. Ол 14 жылдан аса қыз-
мет барысында екі мыңға жуық 
әкімшілік құқық бұзушылықты 
анықтапты. Ал былтырдың өзін-
де 30 шақты қылмыстың алдын 
алған. Антына адал, жауап-
кершілік жүгіне мығым капитан 
Гүлназдың бар тілегі біреу-ақ. 
Ол – ел тыныштығы мен бейбіт 
өмір.

Капитан
Құқық қорғау саласына келгеніне 15 жыл уақытқа 

жуықтаған Гүлназдың әріптестері алдында абыройы 
озық. Әуелде отбасындағы жалғыз бұрымдысын 
ауыртпалығы мол мамандыққа жібергісі келмеген 
марқұм әкесі Темірбек кейін талабын қайтармады. 
Тіпті, қайсар қызының өжеттегіне сүйсініп, батасын 
беріп, осы салада жұмыс істеуіне өзі бастап ниеттес 
болды.

Ержан ҚОЖАСОВ,
«Сыр бойы»Sb

Үстіміздегі жылдың 21 маусымы күні 
84 жастан асқан шағында тыл және еңбек 
ардагері «Еңбек Қызыл Ту», «Халықтар 
достығы», «Құрмет белгісі» ордендері мен 
«Ерен еңбегі үшін» медалінің иегері, Жа-
лағаш, Қазалы аудандарының Құрметті 
азаматы Қаһарман  Табынбаев дүниеден 
өтті.

Қ.Табынбаев 1936 жылы 8 наурызда Қызылорда 
облысы, Жалағаш кентінде дүниеге келген. 1954 жылы 
Жалағаш ауданындағы Сталин атындағы №31 орта 
мектепті күміс медальмен бітірген. Сол жылы Алма-
тыдағы зоотехникалық-малдәрігерлік институтына 
оқуға түсіп, 1959 жылы жоғары білім алып шығады. 
Жас маман алғашқы еңбек жолын өзі туып-өскен Жа-
лағаш аудандық ауыл шаруашылығы инспекциясында 
зоотехник, бас зоотехник қызметтерінен бастайды. 
Аудандық ауылшаруашылық инспекциясының тара-
луына байланысты 1961-1963 жылдары "Жалағаш" 
қаракөл қой совхозында, Калинин атындағы колхозда 
бас зоотехник болып қызмет атқарады. Осы жылдары 
Калинин колхозының бастауыш комсомол ұйымының 
хатшысы, Жалағаш аудандық комсомол комитетінің 
штаттан тыс хатшысы және бюро мүшесі болып сай-
ланады. 

1963 жылы Қ.Табынбаев Қармақшы аудандық ком-
сомол комитетінің бірінші хатшысы, одан соң көп ұза-
май облыстық комсомол комитетінің екінші хатшысы 
болып сайланады. Жас та болса өз ісінің білікті мама-
ны ретінде облыста ауыл шаруашылығына байланыс-
ты мәселелерді шешуге белсене араласты. 

Сыр өңірінің басты дақылы – күрішке сұраныс 
артқан сол жылдары егіс көлемін ұлғайту, күріштің 
өнімділігін арттыру мықтап қолға алынды. Облыстық 
комсомол комитетінде «Ақ күріштің атасы» атанған 
Социалистік Еңбек Ері, Мемлекеттік сыйлықтың лау-
раты Ыбырай Жақаевтың аймақ жастарына хат жолдау 
идеясы туындап, Қ.Табынбаев осы жұмыстардың бас-
ты ұйымдастырушыларының бірі болды. Бұл бастама 
облыс аумағынан асып, республика көлемінде қызу 
қолдау тапты. Осылайша Сыр елі күріш өсіруден көш 
бастады. 

Қ.Табынбаев 1965-1967 жылдары Алматы қала-
сындағы жоғары партия мектебінде оқиды. Ал 1967-
1979 жылдар аралығында облыстық партия коми-
тетінің ұйымдастыру бөлімінің нұсқаушысы, ауыл 
шаруашылығы бөлімі меңгерушісінің орынбасары, 
Жалағаш аудандық ауыл шаруашылығы басқармасы-
ның бастығы, аудандық партия комитетінің екінші 
хатшысы,  облыстық партия комитетінің ауыл шаруа-
шылығы бөлімі меңгерушісі қызметтерін абыроймен 
атқарды. 1979 жылы  Қазалы аудандық партия коми-
тетінің  бірінші хатшысы, 1983 жылы Қармақшы ау-
дандық партия комитетінің бірінші хатшысы қызметін 
атқарды.

1986 жылдан облыстық мал асылдандыру станция-
сының директоры, облыстық тұтыну қоғамы төраға-
сының орынбасары, облыстық дайындау конторасы-
ның директоры болды. 

Еңбек демалысына шығып, республикаға ерекше 
еңбегі сіңген дербес зейнеткер атанды. Партия, кеңес, 
шаруашылық жұмысындағы еңбектері бағаланып, 
«Еңбек Қызыл Ту», «Халықтар дос тығы», «Құрмет 
белгісі» ордендерімен, тәуелсіз Қазақстанның «Ерен 
еңбегі үшін» медалімен, Қазақ ССР Жоғарғы Кеңес 
Президиумының Құрмет грамотасы және ондаған ме-
дальдармен марапатталды. Жалағаш, Қазалы ауданда-
рының Құрметті азаматы, облыстық аудандық партия 
комитеттерінің мүшесі, облыстық кеңестің депутаты 
болып, бірнеше дүркін сайланған. 

Қазыналы қария, абыз ардагер Қаһарман Табын-
баев облыстық ардагерлер кеңесінің пленум, алқа мү-
шесі ретінде қоғамдық жұмыстарға да белсене арала-
сып, өмірлік тәжірибесіне орай өзіндік пікірін батыл 
айта білетін.  Аяулы азаматтың жарқын бейнесі Сыр 
елі халқының жадында ұзақ сақталатын болады.

Қызылорда облысының әкімдігі мен 
мәслихаты, «Nur Otan» партиясының 

облыстық филиалы, 
облыстық Қоғамдық кеңес және 

облыстық Ардагерлер кеңесі

ҚАЗАНАМАЖүйелі 
жұмыс 
жемісі

Өндірістің  әр саласында ма-
мандырылған кәсіподақтар жұ-
мыс жасайды. Солардың ішінде 
Білім саласы  қызметкерлерінің  
кәсіби одақтары ең мықты бедел-
ді ұйымдардың қатарында. Себебі,  
бұл сала  кәсіподақ белсенділері-
нен білімді, білікті, заң норма-
ларын білуді,  адамдардың жан 
дүниесін түсініп, олардың жүрек-
теріне жол табуды қажет етеді.

Білім саласындағы ұстаздар арасын-
да  Қызылорда қалалық білім беру бөлімі 
жанындағы білім қызметкерлерінің кәсіпо-
дағының төрағасы Орынша Мыржақыпқы-
зын білмейтін, танымайтын, оның шуақты, 
жылы сөздерін естімегендер жоқтың қасы 
шығар. Оның қай уақытта болмасын шұғыл 
шаруамен  айналысып жүргенін көресіз. 
Бұл түсінікті де. Төрағаның назарында ұс-
таздардың кәсіби  қызметтік мәселелері, 
тұрмыс тық жағдайы, денсаулық түзету мәсе-
лелері тұрады. Осындай қауырт жұмыстар 
барысында зейнеткер-ұстаздардың жағда-
йын білу, шүйіркелесіп әңгімелесу назардан 
тыс қалған емес. Сонымен бірге ардагер-ұс-
таздардың мерейтойларын өткізу, дүниеден 
өткен ұлағатты жандарды еске ала отырып, 
жастар арасында турнирлерді жүйелі өткізіп 
отырады.

Әр істің, қызметтің нақты шынайы баға-
сын беретін – қоғамдық пікір, өмір тәжіри-
бесі мол аға ұрпақ. Көпті көрген ардагер-ұс-
таздар арасында да кәсіподақ  туралы жақсы 
пікір қалыптасқан.

Көп жыл облыстық кәсіподақтар үйінде 
жауапты қызмет атқарған Нағашыбай Аза-
матов білім қызметкерлерінің кәсіподағы 
жұмысына  жақсы баға беріп, Орынша  Мыр-
жақыпқызын өз ісінің шебері екенін айтса, 
Галина Стояк төраға мен есепші  Жұмакүл 
Айтмағанбетқызына шексіз риза. 

Білім қызметкерлері кәсіподағының тағы 
бір ерекшелігі – ардагер-ұстаздар қоғамдық 
бірлестігі мен кәсіподақ ұйымы жанындағы 
«Жас орда»   жастар кеңесін ұйымдастыруы. 
Олардың  жұмыстарына серпін бере отырып, 
кәсіподақ қызметімен шебер  үйлестірген.

«Жас Орда»  кеңесі мүшелері мен  же-
текшісі Еркін Қуанышов бүгінде қарымды  
жұмыстар атқаруда. Елімізде орын алған 
төтенше жағдай кезінде барлық ардагерлер-
ге көмек қолын созып, әлеуметтік жағдайы 
төмен,  аз қамтылған 46 отбасына азық-
түлік таратып алғысқа бөленді. Сондай-ақ, 
жалғыз басты ардагерлердің үйлеріне жөндеу 
жұмыстарын жүргізіп батасын алды. Осын-
дай игі істердің бастауында жүрген, жастар-
ды бір арнаға тоғыстырып  отырған  білім 
бөлімі  кәсіподағының еңбектері адал.

Ұстаз  қоғамның тұғыры десек, оларға 
қызмет ету, қамқорлық жасау – абыройлы іс.

Совет   ИЛЬЯСОВ, 
ардагерұстаз

Ауру белгілері бар және клиникалық 
белгілері жоқ деп бөлу алдымен ауру 
белгілері бар науқастарға уақытты ұтымды 
пайдаланып, дер кезінде медициналық 
көмек көрсету үшін жасалып отыр. Ал 
клиникалық белгілері жоқ адамдарды 
аумақтық емханалар үй карантиніндегі 
жағдайда қашықтан бақылайды. Бұл 
жөнінде еліміздің бас санитарлық дәрігері 
Айжан Есмағанбетова  арнайы брифингте  
айтып өтті. 

«Симптомсыз және симптомы бар 
науқастарға эпидемиологиялық тұрғыдан 
тактиканың өзгеруі клиникалық бел-
гілері айқын адамдарға көп көңіл бөлу 
керектігін көрсетеді. Себебі, халық-
аралық және қазақстандық тәжірибе 
көрсеткендей, коронавирустың симп-
томдары айқын байқалатын науқастар 
айналасындағыларға аса қауіпті» – дейді 
бас санитарлық дәрігер. 

Оның айтуынша, клиникалық бел-
гілері бар науқас орташа есеппен 3 
адамға ауру жұқтырады екен. Алайда, 

симптомсыз науқастардың да қараусыз 
қалмайтынын, дерек бойынша, үш 
симптомсыз науқастан тек бір адамға 
ғана індет жұғуы мүмкін екенін жеткізеді 
бас санитар.

Ал Дүниежүзілік денсаулық сақтау 
ұйымының COVID-19 жөніндегі техни-
калық менеджері Мария Ван Керкхове 
коронавирустың клиникалық белгілері 
жоқ тасымалдаушылардан басқа адамға 
жұғуы өте сирек кездесетінін айтады. 

«Біздің деректерімізге сүйенсек, 
ауру белгілері жоқ тасымалдаушының 

инфекцияны басқа біреуге жұқтыруы 
екіталай. Ондай жағдай өте сирек 
кездеседі» – дейді ол. Сондай-ақ, індет 
белгілері жоқ тасымалдаушыларда ауру-
дың барлық кезеңінде ешқандай симп-
томдар болмайтынын айтады.  

ҚР Денсаулық сақтау министрлігінің 
мәліметінше, елімізде тестілеу кезінде 
күн сайын анықталып жатқан деректердің 
60 процентке жуығы инфекцияны симп-
томсыз тасымалдаушылар көрінеді. 

А.СӘРСЕНБАЙҚЫЗЫ

Симптомды және симптомсыз:
мамандар не дейді?

ТҰЛҒА

Е.ӘУЕЛБЕКОВ –90

М.Мәметова атындағы педагогикалық жоғары колледжі
2020-2021 оқу жылына талапкерлерді мемлекеттік білім беру тапсырысы және ақылы негізде оқуға қабылдайды. 

Қабылдау түсу емтиханынсыз, аттестаттағы бейіндік пәндердің орташа балы бойынша конкурстық негізде жүргізіледі.

Студент кезінен қоғамдық жұмыс
тарға  белсене араласып, өзінің көш
басшылық қасиетімен көпшілікке 
танылды. Алғашқы еңбек жолын  
облыс тық каратэдо және күрес өнер
лері федерациясының жаттықтырушы
нұсқау шысы болып бастады. Мұнан 
соң «Қызыл орда жастары одақтары» 
ҚБ төрағасының орынбасары болды. 
Талапты жанның талпынысы мен алға 
қойған мақсаты үлкен жетістіктер
ге жетеледі. Соның бірденбір дәлелі 
Әділдің Шие лі аудандық ішкі саясат 
бөлімі Жастар ресурстық орталығы
ның директоры болып тағайындалуы. 
Бұл жас көшбасшыға артылған жау
апкершілік болатын. Өзіндей белсенді 
жастарды бір арнаға ұйыстыра білген 
Әділ көптің сенімін ақтады. Облыстық 
жастар саясаты мәселелері басқарма
сында «Рухани жаңғыру» бағдарлама
сы бойынша жауапты маман болды. 
Мұнда да белсенділігімен көзге түскен 
ол көп ұзамай Қармақшы аудандық 
жастар ресурстық орталығына дирек
тор болып тағайындалып, осы күнге 
дейін аудан жастарымен жұмыс жасап 
келеді. 

Жауапты қызметтен бөлек, қоғам
дық жұмыстардан да тыс қалмаған ол 
2008 жылдан бері Қызылорда қалалық 
мәслихаты және облыстық балалардың 
құқықтарын қорғау департаментінің 
(сол кездегі атауы) жанынан құрылған 
Қызылорда қалалық балалар мәслиха
тының хатшысы, 2017 жылдан бастап 
«Волонтер Амбассадордың» облыс 
бойынша өкілі, облыстық Жастар ре
сурстық орталығы жанынан құрылған 
облыстық жастар парламенті депутат
тарының төрағасы, жоба ұйымдасты
рушысы,  «Жақаев ізбасарлары» еңбек 
лагері жобасының идея авторы, «Жас 
проджект» жастар корпусының ментор 
тренері, сондайақ,  Ұлттық жастар ма
мандары қауымдас тығының мүшесі. 

– Өзім көпбалалы отбасынанмын. 
Үйде 11 баланың үлкенімін. Үлкендер 
жоқта оларға баскөз болу міндетім 
болатын. Қалыптасқан жауапкершілік 
белсенді, сенімді болуға баулыды. 
Бас ты ұстанымым – Отан мен отба
сыға адал болу, соған қызмет жасау. 
Бүгінде осы мақсатта жасаған әре
кетім өз берекетін беруде, – дейді жас 
маман.

Америкалық жазушы және ора
тор Джон Максвелл «Көшбасшының 
21 міндетті қасиеті» атты кітабында 
«көшбасшылар артынан ергендерді 
жігерлендіріп, оларға мотиватор бо
лады. Әрі проблемаларды көре алады, 
шындықты қабылдай отырып, оны 
ретімен шешеді. Құлайын деп тұрса 
да, басты мақсатынан кері шегінбей
ді» дейді.  Сол секілді Әділ Мұратұлы 

да қоғамдағы мәселені көріп, байып
ты қадам арқылы шешуге тырысатын, 
өзіндік ойы мен көзқарасы қалып
тасқан маман. Оның арманы – ауыл 
жастарына нақты бағытбағдар беру 
арқылы оларды кәсіпке баулу, азамат
тық қоғамның белсенді өкілдерін қа
лыптастыру. 

– Жастар заман талабына сай 
кәсіп үйлестіруді қолға алу қажет. 
Сондайақ,  бір реттік емес, кешенді 
жоспарлар жолға қойылса. Бұл де
геніңіз, мемлекеттік тапсырыстарды 
1 жылға емес, 3 жылға дейін ұзартып, 
ауыл жастарының геосаяси жағда
йына сәйкес кәсіптік бағдар беру. На
рықта қажеттілігін анықтап жұмыс
сыз жастарға нақты бағыт көрсету. 
Масылдық көзқарастан құтылу үшін 
жастардың экономикалық және сая
си сауаттылығын арттыру. Сонда ғана  
жастар айлыққа тәуелді болмайды. Ең 
бастысы, азаматтық қоғамның бел
сенді өкілдері пайда болады, – дейді 
 Ә.Ибрахим. 

Қазіргі таңда Қармақшы аудан
дық Жастар ресурстық орталығында 
«БизнесПеріште» жобасы жүзеге 
асуда. Оған қатысқан жасқа арнайы 
жер телімі беріліп, оның егін егуіне 
мүмкіндіктер жасалады. Өткен жылы 
аталған жобаға  3 жұмыссыз жас қа
тысса, биыл олардың қатары 8 адамға 
артты. Меже бойынша 2025 жылға 
дейін жұмыссыз 50 жас осылай еңбек
ке тартылмақ. Сол арқылы агроаймақ 
қалыптастыру жоспарлануда. Осын
дай игі істің басында Ә.Ибрахим тұр. 

Оның еселі еңбегі ескерусіз қалған 
емес. Мәселен, 2011 жылы ҚР БҒМ 
балалардың құқықтарын қорғау ко
митетінің төрайымы Р. Шердің құт
тықтау хатын иеленсе, 2016 жыл 
«Сыр үміті» жастар сыйлығын алды. 
Тұңғыш Президент қорының «Ел 
үміті» марафоны және Ғ.Мұратбаев 
атындағы респуб ликалық сыйлықтың 
иегері, респуб ликалық «Үздік жастар 
ресурстық орталығы» байқауының 
жеңімпазы атанды.

Алдағы уақытта да Әділ талай бе
лестерді бағындырары сөзсіз. Осын
дай болашағы жарқын жастар барда 
қазақ елінің келешегі кемел, іргесі 
берік болары хақ.

Жас келсе, іске!
«Тұлға» айдарының бүгінгі кейіпкері – Қармақшы аудандық 

«Жастар ресурстық орталығының» директоры Әділ Ибрахим. Ол 
– «Болашақ» университетінің түлегі, «Мемлекеттік және жер-
гілікті басқару» мамандығын тәмамдаған. 

Мейрамгүл ДАУЫЛБАЙҚЫЗЫ,
«Сыр бойы»Sb

р/с Мамандық Біліктілік Мемлекеттік 
тапсырыс 

көлемі

Оның ішінде Оқу түрі
мен

мерзімі

Конкурста балы 
есепке алынатын 

аттестаттағы  
бейінді пәндер

9 сынып 
негізінде

11 сынып      
негізінде

1 0101000 – «Мектепке 
дейінгі тәрбие және 
оқыту»

0101033  «Мектепке дейінгі 
ұйымдардың ағылшынша 
білімі бар тәрбиешісі»

50 50 
Грант,
Ақылы
3 жыл 10 ай

1. Қазақ тілі
2. Қазақ әдебиеті
3. Биология

2 0105000 – «Бастауыш 
білім беру»

0105083 «Ағылшынша 
білімі бар бастауыш білім 
беру мұғалімі»

50 50 
Грант,
Ақылы
3 жыл 10 ай

1. Қазақ тілі
2. Алгебра
3. Биология

3 0111000 – «Негізгі 
орта білім беру»

0111013 «Қазақ тілі мен 
әдебиеті мұғалімі» 25 25 

Грант,
Ақылы
3 жыл 
10 ай

1. Қазақ тілі
2. Қазақ әдебиеті
3. Қазақстан 
тарихы

4 0111023 «Орыс тілі мен 
әдебиеті пәнінің мұғалімі» 25 25 

Грант,
Ақылы
3 жыл 
10 ай

1. Орыс тілі
2. Орыс әдебиеті
3. Қазақстан 
тарихы

5 0111083 «Шетел тілі 
пәнінің мұғалімі» 25 25 

Грант,
Ақылы
3 жыл 
10 ай

1. Қазақ тілі
2. Ағылшын тілі
3. Қазақстан 
тарихы

6 0111113 «Ағылшынша 
білімі бар математика 
пәнінің мұғалімі»

25 25 
Грант,
Ақылы
3 жыл 10 ай

1. Қазақ тілі
2. Алгебра
3. Физика

7 0111123 « Ағылшынша 
білімі бар физика пәнінің 
мұғалімі»

25 25 
Грант,
Ақылы
3 жыл 10 ай

1. Қазақ тілі
2. Алгебра 
3. Физика

8 0111093 «Информатика 
пәнінің мұғалімі» 25 25 

Грант,
Ақылы
3 жыл 10 ай

1. Қазақ тілі
2. Алгебра
3. Информатика

9 0111143 «Көркем еңбек 
пәнінің мұғалімі» 20 20 

Грант,
Ақылы
3 жыл 
10 ай

1. Қазақ тілі 
2. Шығармашылық 
емтихан 
3. Геометрия

10 1304000 – «Есептеу 
техникасы және 
бағдарламалық 
қамтамасыз ету» 
(түрлері бойынша)

1304033 «Техник 
электроник»

 ақылы  Ақылы
3 жыл 
10 ай

1. Қазақ тілі
2. Алгебра
3. Информатика

11 1304043 «Техник 
бағдарламашы»

 ақылы  Ақылы
3 жыл 
10 ай

1. Қазақ тілі
2. Алгебра
3. Информатика

12 130403 «Ақпаратты қорғау
технигі»

 ақылы  Ақылы
3 жыл 
10 ай

1. Қазақ тілі
2. Алгебра
3. Информатика

13 0103000 – «Дене 
 тәрбиесі және спорт»

0103023 «Дене тәрбиесі 
пәнінің мұғалімі» 25 25 

Грант,
Ақылы
3жыл 10 ай

1. Қазақ тілі 
2.Шығармашылық 
емтихан 
3. Биология

14 0108000 – «Музыка-
лық білім беру»

0108013 «Мектепке дейінгі 
және негізгі орта білім беру 
ұйымдарындағы музыка 
пәнінің мұғалімі»

20 20 
Грант,
Ақылы
3жыл 10 ай

1. Қазақ тілі 
2. 1шығар
машылық емтихан 
3. 2шығар
машылық емтихан 

15 0403000 – «Әлеумет-
тік -мәдени қызметі 
және халықтық 
көркемдік шығар-
машылығы»
(Бейін бойынша)

04030131  
 «Педагогмәдени демалыс 
ұйымдастырушысы,  би 
ұжымының жетекшісі»

20 20 
Грант,
Ақылы
3 жыл 
10 ай

1. Қазақ тілі 
2. 1шығар
машылық емтихан 
3. 2шығар
машылық емтихан 

16 0104000 – «Кәсіптік 
білім беру» 
(салалар бойынша)

010402 31 «Өндірістік 
оқыту шебері, тігін  өн
дірісінің техниктехнологы»

25  25
 Грант,
Ақылы
2 жыл 
10 ай

1. Қазақ тілі
2. Қазақстан 
тарихы
3. Алгебра және 
анализ 
бастамалары 
4. Информатика

Күндізгі оқу нысаны бойынша

р/с        Мамандық                     Біліктілік Оқу түрі мен  мерзімі Конкурста балы есепке алынатын 
аттестаттағы  бейінді пәндер

1  0101000 – «Мектепке 
дейінгі тәрбие және 
оқыту»

0101013  «Мектепке дейінгі 
ұйымдардың  тәрбиешісі»

Ақылы, 11сынып 
негізінде
2 жыл 10 ай

1. Қазақ тілі
2. Қазақстан тарихы 
3. Биология 
4. Қазақ әдебиеті

2 0103000 –
«Дене тәрбиесі және 
спорт»

0103023  «Дене тәрбиесі пәнінің 
мұғалімі»

Ақылы, 11сынып 
негізінде
2 жыл 10 ай

1. Қазақ тілі
2. Қазақстан тарихы 
3. Шығармашылық  емтихан
4. Биология

Сырттай оқу нысаны бойынша ақылы негізде

Талапкерлер тапсыратын құжаттар тізбесі мен 
мерзімі:

1. Колледж директоры атына өтініш
2. Білімі туралы құжаттың төлнұсқасы (аттестат)
3. 3х4 өлшемді фотосуреті, 4дана
4. 086  У формадағы медициналық анықтама  (QR 

штрих код таңбасы  болуы міндетті)
5. І және ІІ топтағы мүгедектер  мен бала жасынан 

мүгедектер үшін № 088У нысанындағы медицина
лықәлеуметтік сараптама қорытындысы.

Талапкерлердің құжаттарын қабылдау:
Күндізгі оқу түріне – 20 маусымнан  25 тамызға 

дейін;
Шығармашылық мамандықтар бойынша – 20 

мау сымнан 20 шілдеге дейін;
Сырттай оқу түріне – 20 маусымнан  20 қыркүйек

ке дейін қабылданады.

Құжаттар  қағаз түрінде колледждің  қабылдау  ко
миссиясында  немесе колледждің manshuk.kz сайты 
арқылы және ЕGOV.KZ электронды порталы арқылы 
қабылданады. Құжаттардың төлнұсқасы 25тамызға 
дейін қабылдау комиссиясына тапсырылуы тиіс.

Шығармашылық емтихандар 21-28 шілде ара-
лығында  өткізіледі.

Білім алушылар құрамына қабылдау:
Күндізгі оқу нысанына 2531 тамыз аралығында; 
Сырттай оқу нысанына 2030  қыркүйек ара

лығында.
Колледждің мекен-жайы: Қызылорда қаласы. 

Қорқыт Ата көшесі № 9 үй. Байланыс телефоны: 
7(7242)261290.

Талапкерлерді қабылдау туралы толық ақпаратты 
колледждің manshuk.kz сайтынан алуға болады.  Элек
тронды поштасы:  kyzhumcoll@mail.ru

(ҚР Білім және ғылым министрлігінің Білім және ғылым саласындағы бақылау комитеті Қызылорда  облысының 
Білім саласындағы бақылау департаментінен 20.02.2018 жылы №KZ67LAA00011120 лицензиясы берілген)

ТАЛАПКЕР-2020Мәртебесі 
биік  
мереке

21 маусым – Халықара-
лық әкелер күні. Осыған 
орай бірқатар онлайн шара-
лар өтті. Соның бірі – «Әке – 
отбасы тірегі» атты онлайн 
сыр-сұхбаты. Облыстық 
халық шығармашылығын 
дамыту және мәде-
ни-продюсерлік орталығы 
жанындағы «Алтын уық» 
бағдарламасы аясында 
өткен шараны журналист 
Сәкен Алдашбаев жүргізді. 

Сырсұхбаттың қонағы –  Н.Беке
жанов атындағы облыстық қазақ ака
демиялық драма театрының артисі 
Бақытбек Темірбеков. Бағдарлама 
аясында әкенің қоғамдағы және  от
басындағы  ролі әңгіме өзегіне ай
налды.

Мұндай онлайн шара Ә.Тәжі
баев атындағы облыстық әмбебап 
ғылыми кітапханада да «Әкешім 
– бәйтерегім» атауымен өтті. Шара
ның мақсаты – жанұядағы әке мен 
бала арасындағы қарымқатынасты 
нығайту. Әке мәртебесінің биіктігін 
насихаттау. 

Осыған орай  поэзия сағатында 
кітапхана оқырмандары мен қыз
меткерлері «Әкеге сағыныш», «Әке
лердің бөлек екен тұлғасы», «Әкеге 
балаларының тілегі» атты жырларын 
жолдады. Шара соңында көпшілік 
назарына «Әкешім – бәйтерегім» 
бейнеролигі ұсынылды.

«СБ» ақпарат

Мемлекет және қоғам қайрат-
кері Еркін Әуелбековтің туғаны-
на биыл – 90 жыл. Осыған орай 
Қызылорда, Ақмола облыстық 
тарихи-өлкетану музейлері 
«Ұлт қайраткері» атты респуб-
ликалық онлайн конференция 
ұйымдастырды.

Жиынға Еркін Нұржанұлының 
қызы Сәуле Әуелбекова және зиялы қа
уым өкілдері қатысып, ұлтқа құрметін 
қызметімен дәлелдеген тұлғаның еңбе
гі, бөлек болмысы туралы сөз қозғады.

Халықаралық «Қазақ тілі қоғамы» 
қоғамдық бірлестігі облыстық филиа
лының төрағасы Сәдуақас Аңсат Еркін 
Әуелбековтің Сыр өңірінде баржоғы 
төрт жылдан астам уақыт еңбек еткені
не қарамастан, облыстың экологиясы 
мен экономикасын зерттеп, халықтың 
әлеуметтік жағдайын жоғары деңгейге 
көтергенін атап өтті. 

Іскер де әділ Әуелбеков басшы 
болған жылдары өңірде қордаланып, 
шешілмей қалған мәселелердің түйіні 
тарқады. Облыс үшінші категориядан 
екінші категориялы облыс қатарына 
қосылды. Шөлейттік коэффициент 
енгізілді. Аралдың экологиялық мәсе
лелері мемлекеттік және халықаралық 
деңгейге көтеріліп, оның зардаптарын 
жою үшін одақ көлемінде шаралар қа
былданды. 1985 жылы облыс басшы
сының бастамасымен КСРО Мұнай 
өнеркәсібі министрлігінің Құмкөл 
мұнай кен орнын ашуды дайындау 

және игеруге байланысты жұмыстар
ды ұйымдастыру туралы бұйрығы 
шықты. Білікті басшының іскерлігі 
арқасында Жезқазған аймағына қарас
ты Құмкөл мұнай кенішін Қызылорда 
облысына ұзақ уақытқа жалға беру ту
ралы шешім қабылданды. Алғаш рет 
ауыр ұшақтарды қабылдауға арналған 
әуежай салынып, Шиелі ауданынан 
уран, Жаңақорған ауданынан полиме
талл кеніштері ашылды. Қиыршықтас, 
құм, тұз өндіру ісі қарқынды дамыды. 
«Ісмер» тігін және тоқылмайтын мата
лар фабрикасы, «Рисмаш» зауыты, Қы
зылорда вагон жөндеу зауыты сынды 
бірқатар нысандар іске қосылды.

Конференцияда ҚР Еңбек сіңір
ген дәрігері, еңбек ардагері Болат 
Жанәділов Әуелбековтің Көкшетау 
облысын он жыл басқарған уақытта 
аймақ алдыңғы қатарға көтерілгенін, 
жергілікті кадрға  басымдық бергенін 
жеткізді. Ұлт қайраткері жетекшілі
гімен Көкшетауда сол жылдары ірі өн
діріс орындары ашылып, әуежай, авто
вокзал, мәдениет үйі сынды нысандар 
бой көтерген.

Сондайақ, кеше «Ақмешіт» му
зейі қайраткердің 90 жылдығына орай 
музей қорындағы және облыстық ар
хив қорынан жинақталған құжаттар 
мен фотосуреттерден «Ел сүйсінер ер 
тұлға» онлайн фото көрмесін ұйымдас
тырды. Көрмеде өңірдің 19851989 
жылдардағы даму деңгейін көрсететін 
суреттер қойылды.

